
	ciljevi: Ciljevi izučavanja nastavnog predmeta su:- spoznati osnovna znanja o energetskoj efikasnosti u hemijsko-tehnološkim procesima, - razumijeti značaj primjene sistemskih metoda sa aspekta  energetske efikasnosti procesa, ekonomičnosti procesa i    zaštite okoline,- razumijeti, kritički analizirati i riješiti probleme različite složenosti u kojima je cilj minimizirati potrošnju    energenata i sintetizirati mrežu izmjenjivača topline.
	ishodi: Nakon odslušanog nastavnog predmeta i izvršenih nastavnih obaveza studenti će moći: - razumijeti osnove energetske efikasnosti i racionalnog korištenja energije u procesima, - riješiti probleme metodama toplinske integracije, procijeniti dobijene rezultate proračuna  i izvesti zaključke, - skicirati toplinsko integriranu procesnu šemu u kojoj se ima minimalna potrošnja energenata, - prezentirati rezultate proračuna.
	indikativni: Uvod u energetsku efikasnost hemijsko-tehnoloških procesa. Uzajamna povezanost sistema za generisanje energije, tehnološkog procesa i okoline. Analiza proizvodnje i potrošnje energije (toplinske, električne i rashladne) u procesu. Sagledavanje mogućnosti za toplinsku integraciju u procesu (korištenje otpadne topline za predgrijavanje tokova, ponovno korištenje kondenzata ogrijevne pare). Koncept integracije (rekuperacije) topline u procesu. Pinch tehnologija za integraciju topline. Ekstrakcija podataka za integraciju topline, minimalna temperaturna razlika, određivanje minimalne potrošnje energenata (dijagram sastavnih krivih toplih i hladnih tokova, problemska tabela, dijagram velike sastavne krive), sinteza mreže izmjenjivača topline. Izbor optimalne minimalne temperaturne razlike u mreži izmjenjivača topline. Primjeri određivanja minimalne potrošnje energenata i sinteze mreže izmjenjivača topline.

	objasnjenje: Pismena provjera znanja se sastoji od provjere znanja na testu polovinom semestra (Test 1) i nakon završetka semestra (Test 2). Test (1 i 2) se sastoji od teoretskih pitanja i zadataka. Maksimalan broj bodova na Testu 1 je 40 i na Testu 2 je 50.Na Testu 1, koji se radi polovinom semestra, student treba ostvariti minimalno 50% bodova da bi nakon završetka semestra radio Test 2.Ukoliko student nije položio Test 1 u toku semestra onda nakon završetka semestra pristupa polaganju integralnog testa/ispita koji obuhvata cjelokupno gradivo iz predmeta. Maksimalan broj bodova na integralnom ispitu je 90. Na tom ispitu student treba ostvariti minimalno 50% od ukupnog broja bodova. Da bi student položio ispit mora ostvariti minimalno 54 kumulativna boda. Studenti koji namjeravaju pristupiti polaganju ispita trebaju isti prijaviti kod predmetnog asistenta najkasnije 2 dana prije ispita. Prijava podrazumijeva predavanje prazne zadaćnice A4 formata na kojoj je potrebno napisati ime i prezime, naziv studijskog programa, broj indeksa i akademsku godinu kada je predmet pohađan.

